
GOUVÈNÈ HOCHUL ANONSE 3 MILYON DOLA NAN FINANSMAN ETA NOUYÒK 
POU EKSPANSYON PWOGRAM DAYSTAR KIDS LA NAN KONTE MONROE  

  
Kolaborasyon piblik-prive pou ogmante sèvis ki disponib pou jèn timoun k ap fè 

fas ak kondisyon medikal konplèks nan nouvo etablisman nan Vil Brighton  
  
  

Gouvènè Kathy Hochul te anonse jodi a 3 milyon dola nan sipò pou yon pwojè 
ekspansyon nan Daystar Kids la nan Rochester, yon òganizasyon san bi likratif ki sèvi 
timoun ki gen laj zewo jiska senkan ki gen pwoblèm medikal konplèks. Finansman an 
pral ede etablisman an demenaje nan yon etablisman 48,000 pye kare ki reyamenaje ki 
sitiye nan Vil Brighton. Pwojè a pral pèmèt sant la satisfè demann ki ogmante pou sèvis 
yo ak plis pase double kantite timoun li sèvi soti nan 60 rive nan 130.  
  
"Nouyòk pran angajman pou l sipòte kominote ki pi vilnerab nou yo, epi envestisman 
jodi a nan Daystar Kids montre angajman sa a", Gouvènè Hochul te deklare. "Nan 
elaji aksè ak sèvis enpòtan pou jèn timoun ki gen bezwen medikal konplèks yo, n ap 
ede fanmi yo atravè Konte Monroe resevwa swen ak resous yo merite. Kolaborasyon 
piblik-prive sa a se yon etap pou devan nan asire chak timoun gen opòtinite pou yo 
pwospere epi atenn tout potansyèl yo."  
  
Empire State Development ap ede agrandi Daystar ak yon sibvansyon 3 milyon dola. 
Ajans la te jwenn tou sipò filantwopik ak lòt, ki gen ladan 5 milyon dola ke fondatè 
Paychex B. Thomas Golisano fèk angaje. Pri total pwojè a estime a 20 milyon dola. 
Nouvo etablisman an sipoze fonksyone nèt nan mwa janvye 2026.  
  
Pwojè ekspansyon sa a pral kreye yon modèl inovan pou edikasyon espesyal nan lekòl 
matènèl ki fèt espesyalman pouede sipòte objektif aprantisaj ak swen sante moun ki 
enskri yo ki bezwen sipèvizyon ak sèvis enfimyè adisyonèl men ki gen sante ki estab 
pou yon anviwònman lekòl matènèl ki baze nan sant. Fonde an 1988 nan Rochester, 
Daystar Kids se sèl sant swen konplèks pedyatrik Eta Nouyòk ki fèt espesyalman pou 
tibebe ak jèn timoun ki gen pwoblèm medikal konplèks. Pandan 35 ane, Daystar Kids te 
pyonye modèl inovan ak ekonomik pou timoun ki gen eta sante ki estab pou yon 
anviwònman pasyan ekstèn epi ki bezwen yon pakèt swen enfimyè entansif ak 
kontinyèl, terapi reyabilitasyon, ak sèvis edikatif ak devlopmantal pou ede yo rekipere 
konpetans pèdi oswa ki pètibe nan ospitalizasyon ak tretman pou kondisyon swen sante 
yo.  



  
Pwojè sa a mete aksan sou angajman kontinyèl gouvènè a pou l bay tibebe, timoun ak 
fanmi Nouyòk yo tout sa yo bezwen pou yo pwospere ak reyisi.  
  
An septanm, Gouvènè Hochul te anonse 50 milyon dola nan prim finansman pou sipòte 
anviwon 5,500 plas nan etablisman gadri pou fanmi Nouyòk yo. Sa vini apre efò 
Gouvènè Hochul pou elaji aksè nan sèvis gadri abòdab, tankou lansman pòtay dijital ki 
senplifye aksè nan Pwogram Èd pou Gadri (Child Care Assistance Program, CCAP) Eta 
a pou fanmi yo nan tout Eta.  
  
An plis, anba direksyon Gouvènè Hochul, yon envestisman istorik pou 1.8 milya dola 
Eta ak gouvènman federal nan Pwogram Èd pou Gadri (CCAP) a te garanti nan bidjè yo 
adopte pou ane fiskal 2025 la, epi ete sa a li te anonse lansman nouvo pòtal dijital eta a 
ki rann li pi fasil pou fanmi yo nan tout eta a aplike pou asistans pou gadri atravè CCAP.  
  

Yè, Sant pou Sèvis Medicare ak Medicaid (Centers for Medicare and Medicaid 
Services, CMS) te apwouve yon amannman nan Egzansyon Demonstrasyon Medicaid 
Seksyon 1115 Depatman Sante Eta a, ki pral pèmèt eta a ofri timoun ki poko gen laj 6 
zan kalifikasyon kontinyèl nan Child Health Plus ak Medicaid, apati janvye 2025. 
Egzonerasyon 1115 Nouyòk la envesti 7.5 milya dola nan finansman federal ak eta a 
pou ankouraje ekite sante atravè Eta a. Egzonerasyon an apwouve kounye a jiska 31 
mas 2027.  

  

Komisè Depatman Sante Eta a, Doktè James McDonald, te deklare, "Mwen 
remèsye Gouvènè Hochul dèske l envesti nan Daystar Kids pou l ka kontinye bay 
timoun yo ak moun yo renmen yo bon jan kalite ak swen anpati. Sa ap ede Daystar Kids 
akomode kantite timoun k ap grandi ki kalifye pou sèvis espesyalize epi bay timoun yo 
yon chans pou yo fleri."  
  
Prezidan ak Direktè Egzekitif Jeneral & Komisè Empire State Development lan, 
Hope Knight, te deklare, "Gouvènè Hochul ak Empire State Development angaje yo 
pou yo mete timoun yo an premye, epi envestisman enpòtan eta a nan ekspansyon 
Daystar Kids reflete sipò san fay nou an pou yon pwogram ki pral kontinye ede fanmi 
Nouyòk yo navige defi medikal konplèks yo."  
  

PDG Daystar Kids la, Kim Condon, te deklare, "Daystar Kids santi li onore gras ak 
andòsman Gouvènè Hochul nan modèl pwogram miltidisiplinè nou an pou timoun ki gen 
bezwen swen sante konplèks yo. Pwojè sa a pral ede Daystar Kids lanse yon lavi 
aprantisaj, sante, ak enklizyon pou plis timoun nan kominote nou an ki bezwen sèvis 
nou yo epi li pral etabli yon nouvo paradig pou timoun yo atravè Eta Nouyòk. Nou 
rekonesan pou lidèchip Gouvènè Hochul la paskee nou bay Daystar Kids yon avni 
briyan kote timoun yo ka aprann, pwospere ak briye nan tout potansyèl yo."  

  
Reprezantan Joe Morelle te deklare, "Ofri timoun ak fanmi yo aksè ak bon jan kalite 
swen te toujou youn nan pi gwo priyorite mwen, epi anons jodi a make yon etap 
enpòtan pou reyalize objektif sa a. Ekspansyon Daystar Kids la pral bay timoun ki pi 

bezwen yo sèvis enpòtan yo, sa ki pèmèt yo ak fanmi yo pwospere. Mwen rekonesan 
pwofondman anvè Gouvènè Hochul pou sipò san fay li pou fanmi Rochester yo, epi 
mwen pa tann pou n bati sou pwogrè sa a ansanm."  
  
Senatè Eta a Jeremy Cooney te deklare, "Daystar Kids fè travay ki chanje lavi moun 
chak jou pou timoun yo nan kominote nou an nan moman yo bezwen. Pwojè 
ekspansyon sa a pral vle di yon nouvo etablisman ak kapasite ogmante pou pran swen 
plis timoun ki fè fas ak pwoblèm medikal konplèks. Mwen rekonesan anvè Gouvènè 
Hochul, Komisè McDonald ak sipò Direktè Garcia pou misyon yo ak paske yo envesti 
nan avni òganizasyon vital sa a."  
  
Manm Asanble, Sarah Clark, te deklare, "Gadri esansyèl pou fanmi ki bezwen li. Twò 
souvan jwenn swen abòdab ak kalifye pou timoun ki gen bezwen konplèks se yon gwo 
obstak. Daystar Kids gen yon rekò ki pwouve, epi ak ekspansyon sa a, yo pral kapab 
sèvi plis timoun epi ede yo pwospere. Mèsi Gouvènè Hochul pou sipò li bay timoun ak 
fanmi yo nan rejyon nou an ak nan tout eta a."  
  
Manm Asanble, Harry Bronson, te deklare, "Daystar Kids toujou rete yon fa pou 
fanmi ak timoun yo nan kominote nou an ki gen bezwen sante konplèks. Mèsi, Gouvènè 
Hochul, paske w sipòte òganizasyon sa a pou chak timoun, kèlkeswa kapasite yo, ka 
viv ak diyite epi gen opòtinite."  
  
Manm Asanble, Jen Lunsford, te deklare, "Chak timoun gen dwa ak yon bon jan 
edikasyon, yon anviwonman ki an sekirite ak yon opòtinite pou yo reyisi. Daystar te 
ranpli twou vid ki genyen pou timoun ki medikalman gen konplèks pou 25 ane. 
Ekspansyon sa a ke yo t a tann depi lontan pral pèmèt Daystar pi byen sèvi bezwen k 
ap grandi nan kominote nou an epi asire ke plis timoun jwenn aksè ak pwogram ki gen 
enpak yo. Mwen rekonesan anvè Gouvènè a pou envestisman kontinyèl li nan 
òganizasyon sa a ak devouman li anvè tout timoun Nouyòk yo."  
  
Manm Asanble Josh Jensen te deklare, "Antanke yon gwo defansè pou sipòte timoun 
ak fanmi yo, mwen fyè dèske m wè resous yo atribiye nan pwogram tankou Daystar 
Kids, ki fè yon enpak enpòtan nan kominote nou an. Envestisman sa a montre valè efò 
bilateral pou amelyore lavi nan kominote nou yo. Mwen pa ka tann pou mwen wè 
diferans pozitif etablisman elaji sa a pral fè nan Konte Monroe ak atravè eta a."  
  
Sipèvizè Vil Brighton lan, William W. Moehle, te deklare, "Daystar Kids bay timoun 
ak fanmi sèvis yo pa ka jwenn okenn lòt kote. Nouvo kay agrandi yo nan Brighton pral 
pèmèt plis timoun ak fanmi yo resevwa swen ak lanmou ekstrawòdinè Daystar rann 
posib."  
  
Konsènan Daystar Kids  
Fonde an 1988 pa Sisters of Saint Joseph of Rochester (Sè Sen Jozèf nan Rochester), 
Daystar Kids te orijinèlman yon kay adoptif pou tibebe ki frajil medikalman. An 2001, 
Daystar Kids te vin otorize nan kad Biwo pou Moun Ki Gen Andikap Devlòpmantal 
(Office for People with Developmental Disabilities, OPWDD) Eta Nouyòk kòm yon 

founisè sèvis repi lajounen pou ede fanmi yo fè fas ak demann pou pran swen yon 
timoun ki gen bezwen espesyal konplèks pandan y ap sipòte objektif endividyèl chak 
timoun.  
  
Konsènan Depatman Sante (Department of Health, DOH) Eta Nouyòk  
 Depatman Sante Eta Nouyòk ap sipèvize sante, sekirite, ak byennèt Nouyòkè yo depi 
1901 – depi vaksinasyon yo rive sèvi ak nouvo devlopman nan syans kòm zouti 
enpòtan nan prevansyon ak tretman maladi enfeksyon. Fas ak nouvo defi sante piblik 
jodi a ak sistèm swen sante k ap evolye, ekite sante se yon baz nan tout sa Depatman 
Sante Eta a ap fè pou ede tout moun reyalize pi bon byennèt fizik, mantal ak sosyal.  
  
Enfòmasyon sou Empire State Development  
Empire State Development se ajans prensipal devlopman ekonomik Nouyòk, epi li 
ankouraje kwasans biznis, kreyasyon djòb, ak pi gwo opòtinite ekonomik atravè eta a. 
Ak biwo nan chak nan 10 rejyon eta a, ESD sipèvize Konsèy Devlopman Ekonomik 
Rejyonal yo, sipòte ekite wo debi atravè biwo ConnectALL la, epi li ap ogmante mendèv 
demen an atravè Biwo Devlopman Mendèv Estratejik (Office of Strategic Workforce 
Development). Ajans lan angaje ak endistri k ap vini ak pwochen jenerasyon tankou 
enèji pwòp ak fabrikasyon semi-kondiktè k ap grandi nan Eta Nouyòk opere yon rezo 
sant asistans pou ede ti biznis yo grandi ak reyisi, epi ankouraje destinasyon touris klas 
mondyal yo atravè I LOVE NY.  
  

###  

